“Мисли йўқ 200% Cashback”
промо-акциясида иштирок этиш учун оммавий оферта 



	Мазкур оммавий оферта “InFinBank” АЖ томонидан ташкиллаштириладиган “Мисли йўқ 200% Cashback” промо-акциясининг ўтказилиш тартиби, шартлари, муддатларини белгилаб беради. 

Атамалар ва изоҳлар

      	Банк – “Мисли йўқ 200% Cashback” промо-акциясининг ташкилотчиси саналадиган “Invest Finance Bank” акционерлик жамияти. 
Карта эгаси – мижознинг Банк билан шартномаси асосида Visa банк картасидан фойдаланадиган жизмоний шахс, Банк мижози.
	Иштирокчи - 16 ёшдан катта, Ўзбекистон Республикаси фуқароси (резиденти) саналадиган Банк чиқарган Visa карталари эгаси.
	Ғолиб – Randomus махсус дастури ёки шунга ўхшаш дастурлар орқали аниқлаб олинган Банкнинг “Мисли йўқ 200% Cashback” промо-акциясининг 27 та иштирокчиси. 
	Соврин – Ғолибга солиқлар ва бошқа ҳар қандай мажбурий тўловларни чегириб қолишгача бўлган транзакцияга сарфланган пул маблағларини 200 % миқдорда қайтариш.
[bookmark: _Hlk141431227]Транзакция – бу товар ва хизматлар, жумладан Visa (Classic, Virtual, Gold, Platinum) картаси орқали интернетда харид қилинганлари тўловини амалга оширишда календарь ойида Иштирокчи ҳисоби бўйича акс этган харажат операцияси (банкоматлар ёки кассалар орқали картадан нақд пул ечиш, картадан картага пул маблағларини ўтказш, шунингдек конверсия операциялари ва омонатлар бўйича операциялар ҳисобга олинмайди).
Шахсни тасдиқловчи ҳужжат – Ўзбекистон Республикаси фуқароси паспорти, ҳарбий хизматдагилар учун ҳарбий хизмат гувоҳномаси, ID-карта, янги намунадаги ҳайдовчилик гувоҳномаси, хорижга чиқиш учун биометрик паспорт.
Шахсий маълумотлар - иштирокчига тегишли бўлган ёки уни идентификация қилиш имконини берувчи электрон, қоғоз ва (ёки) бошқа моддий ташувчида қайд этилган маълумот.

1. Умумий қоидалар
[bookmark: _Hlk139641884]1.1. Мазкур қоидалар  “Мисли йўқ 200% Cashback” промо-акциясининг (кейинги ўринларда - акция) ўтказилиш тартиби, шартлари, жойи ва муддатларини белгилаб беради.
1.2. Акциянинг ўтказилиш ҳудуди: акция Ўзбекистон Республикаси ҳудудида “InFinBank” АЖ банк тизимида ўтказилади. 
1.3. Акциянинг ўтказилиш муддатлари: акция 2023 йилнинг 7 августидан 7 октябрига қадар ўтказилади.  
2. Акция иштирокчилари
2.1. 16 ёшдан катта, Ўзбекистон Республикаси фуқаролари (резидентлари) саналадиган, Банк томонидан чиқарилган барча Visa Classic, Visa Virtual, Visa Gold ва Visa Platinum карталари эгалари акцияда қатнашишларига рухсат этилади. 
2.2. Банк ходимлари ва уларнинг яқин қариндошлари акцияда қатнашишларига рухсат этилмайди. 
2.3. Акцияда қатнашиш акция иштирокчиларининг мазкур Қоидаларга тўлиқ рози эканини назарда тутади. 
2.4. Акция иштирокчилари ушбу Қоидаларнинг талабларига риоя қилмаганда иштирокчи акцияда қатнашишни давом эттириш ва соврин олиш ҳуқуқини йўқотади. Соврин олиш учун акция иштирокчилари ушбу Қоидаларга мувофиқ улардан талаб этиладиган барча ҳаракатларни соврин олишни тасдиқловчи ҳужжатларни имзолаш пайтигача бўлган акциянинг ўтказилиш муддати давомида бажаришлари шарт. 
 
3. Акцияда иштирок этиш шартлари
3.1. Акцияда иштирок этиш учун акция бошлангунга қадар ёки акциянинг ўтказилиши вақтида Банк томонидан чиқарилган VISA (Classic, Virtual, Gold, Platinum) картаси эгаси бўлиш зарур. VISA (Classic, Virtual, Gold, Platinum) картаси эгаси АҚШ долларида ёки акция бошланиш санасидаги сўмга нисбатан валюта курси бўйича сўмда транзакцияни амалга ошириши зарур, шундан сўнг у автоматик равишда ушбу акция иштирокчисига айланади (бу ҳолат карта эгаси томонидан ушбу офертанинг акцепти деб ҳисобланади). Ҳар бир транзакция ўйинда иштирок этиш имкониятини беради. Шу билан бирга акция доирасида мижоз транзакциясининг Банк икки карра оширадиган юқори чегараси белгиланган. Максимал транзакция суммаси 500,00 (беш юз) АҚШ доллари этиб белгиланган, яъни агар карта эгаси 500,00 (беш юз) АҚШ долларидан ортиқ бир марталик транзакцияни амалга оширса, ғолибнинг соврин суммаси 1000,00 (минг) АҚШ долларини ташкил қилади.   
3.2. Ўйинда офлайн ва онлайн амалга оширилган барча савдо транзакциялари қатнашади. Мижоз Ўзбекистон Республикаси қонунчилиги билан тақиқланмаган ҳар қандай транзакцияни ҳам АҚШ долларида, ҳам миллий валютада (сўм) Visa (Classic, Virtual, Gold, Platinum) картаси орқали амалга ошириши мумкин.

4. Соврин жамғармаси 
4.1.    Соврин: Ғолибга транзакция суммасидан Cashback 200% қайтариш. 
4.2. Ғолиб совринни алмаштиришни талаб қилиш ҳуқуқига эга эмас.
4.3. Ўзбекистон Республикаси Солиқ кодексига мувофиқ, Банк жисмоний шахсдан барча тегишли солиқларни ва ушбу акция бўйича совринни олиш билан боғлиқ юзага келадиган давлат бюджетига мажбурий тўловларни ушлаб қолиш мажбуриятини ўз зиммасига олади.
4.4. Соврин олиш ҳуқуқини учинчи шахсга бериш тақиқланади. 

5. Акциянинг ўтказилиш тартиби ва совринлар ўйини жараёни
5.1. 2023 йилнинг 7 августидан 7 октябригача муддатда ушбу Қоидаларга мос келувчи шахслар соврин ўйини иштирокчиларига айланади. Соврин ўйини ҳар ҳафта Банкнинг ижтимоий тармоқлардаги саҳифасида жонли эфирда ўтказилади. 
0.  Ушбу акция бўйича ғолиблар махсус Randomus дастури ёки тасодифий сонларни тақдим этувчи шунга ўхшаш дастурлар орқали аниқланади. 
0.  Ушбу акция бўйича ўйин босқичларидан бирининг ғолиби унинг кейинги босқичига рухсат этилмайди, шунингдек мазкур акция доирасида икки ёки ундан ортиқ соврин олиш ҳуқуқига эга эмас.
0. [bookmark: _Hlk141431193] Криптовалюта, казино ва Ўзбекистон Республикаси ҳудудида тақиқланган бошқа операцияларга тегишли транзакциялар акцияда қатнашишига рухсат этилмайди.
0.  Банк акция иштирокчилари билан ёзма музокаралар ёки бошқа турдаги алоқаларга киришмаслик ҳуқуқини ўзида сақлаб қолади, баҳсли вазиятлар ёки соврин бериш билан боғлиқ юзага келган ҳолатлар бундан мустасно. 
0.  Акцияда иштирок этиш факти иштирокчилар уларнинг исмлари, фамилиялари, фотосуратлари ва улар ҳақидаги бошқа материаллардан Банк реклама мақсадларида иштирокчиларга бирор-бир мукофот тўловисиз фойдаланилиши мумкинлигига розилик беришини англатади. 
0.  Банк ушбу Қоидаларга ҳар қандай ўзгартириш ва қўшимчалар киритиш ҳуқуқини бундай ўзгартиришлар кучга киришидан 10 (ўн) иш куни олдин www.infinbank.com сайтида ўзгаришлар ҳақидаги эълонни олдиндан жойлаштирган ҳолда ўзида сақлаб қолади. Банк совринлар рўйхати ва миқдорини, шунингдек ўйин даврини ўзгартириш ёки кенгайтириш ҳуқуқига эга. Банк иштирокчи акцияда қатнашиши туфайли юзага келиши мумкин бўлган зарарлар, харажатлар ва бошқа харажатларни тўламайди ва қоплаб бермайди. 
0.  Банк совриндан фойдаланишнинг бутун муддати давомида соврин эгаси саломатлиги ҳамда мулкига, учинчи шахсларнинг саломатлиги ёки ҳаётига етказилган зарар учун ҳеч қандай мажбуриятга эга эмас. 
0. Ушбу акция ўтказилаётганда юзага келиши мумкин бўлган барча баҳслар ва келишмовчиликлар ихтиёрий равишда ва ўзаро тушуниш асосида Банк ва Иштирокчилар ўртасидаги музокаралар орқали ҳал қилинади. Келишувга эришилмаса, баҳс Банк жойлашуви бўйича судда суд тартибида кўриб чиқилиши лозим. 
0.  Банк ижтимоий тармоқларда жонли эфирда махсус Randomus дастури ёки тасодифий сонларни тақдим этадиган шунга ўхшаш дастурлар ёрдамида 27 та асосий ғолибни аниқлаб олади ва Асосий ғолиблар совринни олишни инкор қилган ва/ёки ушбу Қоидаларда кўзда тутилган муддатда олмаган ҳолатда захира номзодлар сифатида қўшимча 5 (беш) та иштирокчини аниқлайди. 
0. Асосий ғолиб совринни олмаган ва/ёки муддатида олмаган тақдирда соврин махсус Randomus дастури ёки тасодифий сонларни тақдим этувчи шунга ўхшаш дастурларда биринчи бўлиб аниқланган захира номзодга берилади. Биринчи захира номзод соврин олишни инкор қилса ёки муддатида олмаса, соврин иккинчи захира номзодга берилади. 
0. Барча номзодлар совринни олишни инкор қилса ёки муддатида олмаса, Банк комиссияси қарори бўйича ушбу бўлимнинг тегишли бандларида кўзда тутилган тартибда Ғолибларни муқобил аниқлаш ўтказилади. 
0. Ғолибларни муқобил аниқлаш ўтказиш натижалари бўйича совринни олишни инкор қилиш ва/ёки муддатида олмаслик натижасида соврин олинмаса, Банк совриндан ўз хоҳишига кўра фойдаланиш ҳуқуқини ўзида сақлаб қолади. 
0. Ўтказилган акция, ғолибларни аниқлаш жараёни натижаларига кўра Банк комиссияси баённомаси расмийлаштирилади ва Банк комиссияси аъзолари томонидан имзоланади. 
0. Ғолиб номи Банкнинг расмий корпоратив веб-сайтида, оммавий ахборот воситаларида, шунингдек ижтимоий тармоқларда эълон қилинади. 
0. Банк соврин ғолибига хабарни ижтимоий тармоқларда юборади. 
0. Иштирокчи акция шартларига амал қилмаганлиги оқибатлари учун Банк жавобгар бўлмайди.  

6. Совринларни олиш тартиби ва муддатлари

6.1. Ғолиб шахсни тасдиқловчи асл ҳужжатни тақдим этиши ва совринни бериш билан боғлиқ керакли ҳужжатларни имзолаши шарти билан, ОПЕРУ, филиаллар ва Бош офиснинг юридик манзили бўйича VISA карталарига кэшбек қайтарилади. 
6.2. Ғолиб Банк унинг совринни ютганлиги ҳақида хабар берган санадан бошлаб 10 (ўн) иш куни ичида Совринни олиши учун Банкка ташриф буюриши шарт. 
6.3. Ғолибга совринни бериш Ғолиб ва Банкнинг ваколатли вакили имзолайдиган Қабул қилиш-топшириш акти асосида амалга оширилади. 
6.4. Ғолибга совринни бериш бўйича Банк мажбуриятлари уни иштирокчи берган ва Қабул қилиш-топшириш актини имзолаган пайтдан бошлаб бажарилган ҳисобланади. 
6.5. Совринга эгалик ҳуқуқи соврин берилган пайтдан бошлаб ғолибга ўтади. 
6.6. Совринни топшириш жамоатчилик ва оммавий ахборот воситалари жалб қилинган ҳолда тантанали оммавий тадбир сифатида ташкил қилиниши мумкин. 

7. Акцияни ўтказиш шартлари, акция ўтказилишининг тўхтатилиш ёки муддатдан олдин тўхтатилиши ҳақида иштирокчиларга хабар бериш тартиби

7.1. Акцияни ўтказиш шартлари ва тартиби ҳақида иштирокчиларга хабар бериш Банк саҳифасида, ижтимоий тармоқларда, интернетда, ОАВда ва контекстли рекламада реклама эълонларини жойлаштириш орқали амалга оширилади. 
7.2. Ушбу акция, шунингдек Акция қоидалари ҳақида батафсил маълумот Банкнинг расмий корпоратив веб-сайти: www.infinbank.com да, “Акциялар” бўлимида жойлаштирилади. 
7.3. Акция ҳақида батафсил маълумотни Банк ишонч телефони орқали ҳам олиш мумкин: (+998 71) 202-50-60 ва қисқа рақам: 1214.
7.4. Акция ўтказилиши муддатидан олдин тўхтатилганда, унинг ўтказилиш муддатлари узайтирилганда ёки Қоидаларга ўзгаришлар киритилганда тегишли маълумот Банкнинг корпоратив расмий веб-сайти: www.infinbank.com да, “Акциялар” бўлимида жойлаштирилади. 
7.5. Шахсий маълумотлар ҳақидаги қонунчилик талабларига мувофиқ, Иштирокчи Банкка унинг ҳар қандай шахсий маълумотидан Банк ўз фаолиятини юритиши, мазкур қоидаларнинг шартларини бажариши учун, шунингдек Ўзбекистон Республикаси қонунчилигига зид бўлмаган бошқа мақсадларда фойдаланишига ва бундай маълумотларга ишлов беришига муддатсиз розилик беради.  

